
Կալիֆորնիայի AB 860 օրինագիծն ուժի մեջ է մտել ապահովելու համար, որ շրջանները 
տրամադրեն քվեաթերթիկների փոստային առաքման տարբերակը բոլոր գրանցված ընտրողների 
համար 2020 թվականի Նոյեմբերի 3-ի Ընտրություններում: Սա ընտրողների առողջությանն ու 
բարեկեցությանն ուղղված կարևոր քայլ է: Անձամբ ընտրություններին ներկայանալը մեծ ռիսկ է 
պարունակում COVID-19-ի տարածման տեսանկյունից, որովհետև կարող են լինել շատ մարդիկ և 
մեծ հերթեր: Էլեկտրոնային Քվեաթերթիկներով քվեարկելու տարբերակը կսկսի գործել 
Ընտրության Օրվանից 29 օր առաջ, և ցանկացած էլեկտրոնային քվեաթերթիկ, որը ստացվել է 
2020 թվականի Նոյեմբերի 3-ին կամ վրան համապատասխան դրոշմանշում է կատարվել, 
հաշվարկվելու է:  

Կարևոր է մտապահել, որ որոշ անձանց համար դեռևս կարևոր կլինի անձանբ 
ընտրելը/քվեարկելը: Լոս Անջելեսի շրջանի Գրանցող/Քարտուղարի (RR/CC) գրասենյակը 
բազմաթիվ միջոցառումներ է իրականացրել տեղում անձամբ քվեարկությունը ապահով և ավելի 
հասանելի դարձնելու համար՝ ներառյալ՝ ընտրության օրերի ավելացում (լրացուցիչ հաջորդական 
օրեր և՛ ընտրությունից առաջ, և՛ ընտրության օրը), և ընտրողների համար ցանկացած 
ընտրատեղամասում քվեարկելու հնարավորություն: Լրացուցիչ մանրամասների համար տե՛ս 
RR/CC ընտրությունների մասին վեբ կայքը:   

Ստորև ներկայացված ուղեցույցը կարևոր տեղեկություններ է տրամադրում ընտրողների, 
ընտրատեղամասերի պատասխանատուների և  ընտրատեղամասերի աշխատակիցների համար՝ 
դիտարկելով ընտրության ընթացքում առողջ լինելու և COVID-19-ի տարածումը դանդաղեցնելու 
հարցերը:  

ԸՆՏՐՈՂՆԵՐԻ ՀԱՄԱՐ  

• Մնացեք տանը, եթե ունեք COVID-19-ի ախտանիշներ կամ , եթե վերջին 14 օրերի ընթացքում 
գտնվում եք կարանտինի մեջ COVID-19-ով վարակվելու հետևանքով:   

o Կարող եք քվեարկել էլեկտրոնային տարբերակով, եթե ձեր քվեաթերթիկի վրա 
դրոշմանշված ժամկետն ավարտվում է ընտրությունից հետո:    

o Եթե ծրագրել էիք անձամբ քվեարկել, սակայն հիվանդացել եք ընտրության օրը, ապա 
կապ հաստատեք Գրանցող Անձի հետ այլընտրանքային տարբերակների համար:  

• Ախտահանեք ձեր ձեռքերը ընտրատեղամաս մուտք գործելուց առաջ և ընտրատեղամասը 
լքելուց հետո:  

o Ընտրատեղամասում գտնվելու ընթացքում օգտագործեք սպիրտային հիմքով՝ 
առնվազն 60% սպիրտ պարունակող ձեռքերի ախտահանիչ միջոց՝ հատկապես 

Վերջին Թարմացումները՝ 
8/21/20: Առողջական խնդիրներ ունեցող անձինք պետք է խոսեն իրենց բժիշկների հետ՝ 
մինչև ընտրատեղամասում որպես աշխատակից գրանցվելը, կամ պետք է մտածեն այս 
տարի այդ աշխատանքի համար գրանցվելը հետաձգելու մասին:   

բազմաթիվ մարդկանց կողմից հաճախ դիպչող մակերեսներին դիպչելուց հետո, 
օրինակ՝ դռան բռնակներ կամ քվեարկության ապարատներ:  

• Կրեք կտորե դիմակ ընտրատեղամասում գտնվելու կամ դրսում հերթի մեջ սպասելու 
ամբողջ ընթացքում: 2 տարեկանից փոքր երեխաները կամ ցանկացած անձ, ով ունի 
շնչառական դժվարություն,  ինքնուրույն դիմակը հանելու անհնարինության կամ 
ցանկացած այլ դեպքում, երբ առանց կողմնակի օգնության չեն կարող հանել դիմակը, 
չպետք է կրեն դիմակ:  

• Պահպանեք առնվազն 6 ոտնաչափ հեռավորություն մյուսներից: Կարևոր է շարունակել 
պահպանել ֆիզիկական հեռավորություն անգամ այն դեպքում, երբ դուք և մյուսները կտորե 
դիմակներ եք կրում:  

• Խուսափեք մարդաշատ վայրերից և դիտարկեք քվեարկելու այլընտրանքային 
տարբերակներ, որոնք նվազեցնում են շփումը:  Ստուգեք RR/CC քվեարկության վեբ կայքը  
էլեկտրոնային տարբերակով կամ նախապես քվեարկելու վերաբերյալ տեղեկություններ 
ստանալու համար:  

o Քվեարկեք ոչ խցանումների ժամերին, օրինակ՝ միջառավոտյան ժամերին:  
o Եթե մեքենայով գնում եք դեպի ընտրատեղամաս, և ձեր ժամանակացույցը ձեզ թույլ է 

տալիս, ապա պահպանեք ընտրողների հերթը ձեր մեքենայի միջից և միացեք հերթին, 
երբ այն կրճատվի:   

• Ինքնուրույն մի՛ ախտահանեք կամ թաց անձեռոցիկով մի՛ մաքրեք քվեարկության 
ապարատը: Քվեարկության էլեկտրոնային ապարատը կարող է վնասվել մաքրող և 
ախտահանող միջոցներից: Եթե քվեարկության սարքին դիպչելուց առաջ օգտագործել եք 
ձեռքերի ախտահանիչ միջոց, ապա վստահ եղեք, որ ձեր ձեռքերն ամբողջովին չոր են, 
որպեսզի չվնասեք ապարատը (Վստահ եղեք, որ ձեր ձեռքերն ամբողջովին չոր են նաև 
քվեաթերթիկը բռնելուց առաջ): Օգտագործեք սպիրտային հիմքով ձեռքերի ախտահանիչ 
միջոց՝ քվեարկության ապարատից օգտվելուց հետո): 

• Եկեք պատրաստված, որպեսզի կարողանաք նվազեցնել ընտրատեղամասում ձեր կողմից 
ծախսվող ժամանակը: Կատարեք այսպիսի գործողություններ, օրինակ՝ նախօրոք 
վավերացրեք ձեր ընտրողի գրանցմանը վերաբերող տեղեկությունը և լրացրեք 
համապատասխան թուղթը կամ  ինտերակտիվ քվեաթերթիկի օրինակը և բերեք այն ձեզ 
հետ:  

ԸՆՏՐԱՏԵՂԱՄԱՍԵՐԻ ՊԱՏԱՍԽԱՆԱՏՈՒՆԵՐԻ ԵՎ ԸՆՏՐԱՏԵՂԱՄԱՍԵՐԻ ԱՇԽԱՏԱԿԻՑՆԵՐԻ 
ՀԱՄԱՐ  

Աշխատակիցներին Պաշտպանելու միջոցառումներ՝  

• Ախտանիշների ստուգումն իրականացվում է մինչև աշխատակցի կողմից ընտրատեղամաս 
մտնելը: Ստուգումները պետք է ներառեն հազի, շնչարգելության, դժվարացած շնչառության 
և ջերմության կամ դողի վերաբերյալ հարցումներ , և արդյո՞ք աշխատակիցը վերջին 14 
օրերի ընթացքում շփում ունեցել է COVID-19-ով վարակված անձի հետ, թե ոչ: Այս 
ստուգումները կարող են իրականացվել ինչպես հեռակա կարգով, այնպես էլ անձամբ՝ 

http://www.publichealth.lacounty.gov/

աշխատակցի ժամանելուն պես: Հնարավորության դեպքում ընտրատեղամասում պետք է 
կատարվի նաև ջերմության ստուգում:  

• Ընտրատեղամասերի աշխատակիցները, որոնք հիվանդ են, նրանց COVID-19-ի թեստը 
դրական է եղել, կամ վերջերս շփում են ունեցել COVID-19-ով վարակված անձի հետ, պետք է 
մնան տանը և հետևեն հրապարակված մեկուսացման և կարանտինի պահպանման 
հրահանգներին:  Անպայման կապ հաստատեք Գրանցող Անձի Գրասենյակի (Registrar 
Recorder Office) հետ և ընտրատեղամասերի աշխատակիցների հավաքագրման 
անձնակազմին տեղեկացրեք ձեր բացակայության մասին:   

• Առողջական խնդիրներ ունեցող անձինք պետք է խոսեն իրենց բժիշկների հետ այն մասին՝ 
արդյոք նրանք կարող են աշխատել որպես ընտրատեղամասի աշխատակից, թե պետք է 
մտածեն այս տարի այդ աշխատանքը հետաձգելու մասին:   

• Վստահ եղեք, որ ընտրատեղամասերը պատշաճ կերպով ապահովված են 
համապատասխան անձնակազմով՝ փոխարինելու ցանկացած հիվանդ աշխատակցի, ով 
պետք է տանը մնա:  

• Խրախուսեք ընտրատեղամասերի աշխատակիցներին հաճախ լվանալ իրենց ձեռքերը 
օճառով և ջրով առնվազն 20 վայրկյան կամ օգտագործել ձեռքերի ախտահանիչ միջոց (օր.՝ 
մինչև ընտրատեղամաս մտնելը, ընդմիջումներից կամ հերթափոխերից առաջ և հետո, 
կտորե դիմակներին կամ անձնական պաշտպանության միջոցներին (PPE)` օրինակ 
ձեռնոցներին, ձեռք տալուց կամ դրանք ձեռքով բռնելուց հետո, զուգարանից օգտվելուց 
հետո, ընդհանուր օգտագործման մակերեսներին կամ առարկաներին դիպչելուց հետո):   

• Բոլոր աշխատակիցները պետք է կրեն դեմքի կտորե ծածկոցներ աշխատավայրում 
ցանկացած այլ անձանց ներկայության ամբողջ ընթացքում: Աշխատակիցները, որոնց իրենց 
բժիշկը հրահանգնել է չկրել դիմակ, պետք է կրեն դեմքի պաշտպանիչ վահան՝ ներքևում 
ամրացված կտորով, այնքան ժամանակ, քանի դեռ իրենց կարգավիճակը թույլ է տալիս: 
Նախընտրելի են այն վահանները, որոնցում ամրացված կտորը ծածկում է կզակը: 
Միակողմանի փականներով դիմակներ չպետք է օգտագործվեն:  

• Ապահովեք առողջ հիգիենայի պահպանման համար անհրաժեշտ համապատասխան 
պարագաներ: Պարագաները ներառում են՝ օճառ, առնվազն 60% սպիրտ պարունակող 
ձեռքերի ախտահանիչ միջոցներ (պետք է տեղակայված լինեն յուրաքանչյուր կայանում, եթե 
հիգիենայի պարագաները նախատեսում են դա), թղթե սրբիչներ, անձեռոցիկներ, 
ախտահանիչ թաց անձեռոցիկներ, և անհպում աղբամաններ):  

• Ֆիզիկական պատնեշներ՝ ինչպիսիք են ապակե պատնեշները, կարող են օգտագործվել 
աշխատակիցներին և ընտրողներին պաշտպանելու համար այն դեպքերում, երբ 
ֆիզիկական հեռավորություն հնարավոր չէ պահպանել, օրինակ՝ գրանցման սեղանների 
մոտ կամ ընտրատեղամասերի միջև:   

• Սահմանափակեք ոչ կարևոր հյուրերի թիվը: Ընտրատեղամասերի աշխատակիցներին և 
ընտրողներին պետք է զգուշացնել իրենց հետ ուղեկցող անձանց չբերելու մասին (օրինակ՝ 
ընտանիքի անդամներ, ընկերներ):   

Վարակի Վերահսկման Միջոցառումներ՝  

http://www.publichealth.lacounty.gov/


Լոս Անջելեսի Շրջանի Հանրային Առողջապահության Վարչություն 

Նոր Կորոնավիրուս (COVID-19) 

Los Angeles County Department of Public Health 

www.publichealth.lacounty.gov 
08/21/20 Election Officials and Election Workers (Armenian) 

 

- 4 - 

Ընտրողների, Ընտրատեղամասերի Պատասխանատուների Եվ Աշխատակիցների 
Ուղեցույց 

 
 

 

 

• Ընտրողները պետք է կրեն դեմքի կտորե ծածկոցներ ընտրատեղամասերում գտնվելու 
ամբողջ ընթացքում:  

o Դեմքի կտորե ծածկոցները կարող են ավելի դժվարացնել խուլ կամ վատ լսողություն 
ունեցող անձանց համար շրթունքներից բառերը կարդալը, լսելը կամ այլ մարդկանց 
խոսքը հասկանալը: Հաղորդակցությունը կարող է իրականացվել գրավոր 
հաղորդակցության, տեղեկությունների/հրահանգների հրապարկման և ետին 
աղմուկի նվազեցման միջոցով:  Շրթունքներից կարդալը կարող է իրականացվել 
թափանցիկ դիմակների, դեմքի վահանների կամ ապակե պատնեշների միջոցով: 
Գործող օրենքի համաձայն՝ ընտրատեղամասերի պատասխանատուները պետք է 
իրենց մոտ ունենան պարագաներ՝ օր.՝ դեմքի թափանցիկ ծածկոցները, 
հաշմանդամություն ունեցող անձանց համար ընտրությունը մատչելի/հասանելի 
դարձնելու համար:   

• Տրամադրեք սպիրտային հիմքով՝ առնվազն 60% սպիրտ պարունակող ձեռքերի 
ախտահանիչ միջոցներ ընտրական գործընթացի յուրաքանչյուր քայլափոխին, երբ 
ընտրողները շփվում են ընտրատեղամասի աշխատակիցների հետ, ընտրական 
ապարատներն օգտագործելուց հետո և որպես ընտրական գործընթացի վերջին փուլ: 
Սպիրտային հիմքով ձեռքերի ախտահանիչ միջոցը տեղադրեք տեսանելի, հաճախ 
օգտագործվող վայրերում՝ ինչպիսիք են գրանցման սեղանները, որտեղ բաժանվում են <<Ես 
Ընտրել եմ>>  պիտակները, և ելքերի մոտ:  

• Այն մակերեսները, որոնց հաճախ դիպչում են բազմաթիվ մարդիկ, օրինակ՝ դռների 
բռնակները, գրանցման սեղանները, գրիչները և թղթերը, պետք է հաճախ ախտահանվեն 
EPA-ի կողմից վավերացված վիրուսային պաթոգենների առաջացման դեմ միջոցներով:    

• Եթե ընտրատեղամասերում կան հանրային զուգարաններ, ապա դրանք պետք է 
կանոնավոր կերպով մաքրվեն և ախտահանվեն: 

• Ընտրատեղամասի փակվելուց հետո մաքրեք և ախտահանեք հաստատության ամբողջ 
տարածքը և առարկաները, ներառյալ՝ ընտրատեղամասի աշխատակիցների և ընտրողների 
կողմից օգտագործված բոլոր սեղանները, աթոռները, դռների բռնակները և զուգարանները: 
Հաստատությունը կարող է վերադառնալ իր նորմալ գործունեությանն անմիջապես՝ առանց 
լրացուցիչ նախազգուշական միջոցառումների: Բոլոր սարքավորումները և փոխադրվող 
արկղերը նույնպես պետք է մաքրվեն և ախտահանվեն՝ հետևելով արտադրողի 
հրահանգներին՝ մինչև ընտրատեղամասային գրասենյակ վերադարձվելը:. 

• Քվեարկության ապարատները, ePollbook-երը և բազմակի օգտագործման այլ առարկաները 
պետք է կանոնավոր կերպով ախտահանվեն: Հետևեք քվեարկության ապարատների և 
դրանց հետ փոխկապակցված էլեկտրոնային սարքերի արտադրողների հրահանգներին 
պատշաճ մաքրում և ախտահանում կատարելու համար:   

o Սարքավորումները վնասվելուց պաշտպանելու համար քվեարկության սարքերի մոտ 
տեղադրեք համապատասխան ցուցատախտակներ՝ ընտրողներին չթույլատրելով 
ախտահանել սարքն իրենց սեփական թաց անձեռոցիկներով կամ դիպչել սարքին 
դեռևս թաց՝ ախտահանիչ միջոցով ձեռքերով:  

o Դիտարկեք էլեկտրոնային սարքերը թաց անձեռոցիկով մաքրվող ծածկով 
ապահովելու տարբերակը:  

http://www.publichealth.lacounty.gov/
https://www.epa.gov/pesticide-registration/list-n-disinfectants-use-against-sars-cov-2-covid-19
https://www.epa.gov/pesticide-registration/list-n-disinfectants-use-against-sars-cov-2-covid-19

o Եթե արտադրողի կողմից հրահանգներ չկան, ապա դիտարկեք սպիրտային հիմքով 
թաց անձեռոցիկներ կամ առնվազն 60% սպիրտ պարունակող ցողիչներ 
օգտագործելու տարբերակը՝ քվեարկության սարքերի և սենսորային մակերեսների 
մաքրման համար: Մակերեսները հիմնովին չորացրեք հեղուկի  կուտակումից 
խուսափելու համար:  

• Որտեղ հնարավոր է փոխարինեք ընդհանուր օգտագործման իրերը մեկանգամյա 
օգտագործման իրերով: Ընդհանուր օգտագործման իրերը, ինչպես օրինակ գրիչները, 
քվեաթերթիկների ակտիվացման բազմակի օգտագործման քարտերը կամ 
քվեաթերթիկների ծրարները, կարող են տեղադրվել արկղերի մեջ՝ ընտրատեղամասի 
աշխատողին փոխանցելու փոխարեն՝ ընդհանուր իրերի ձեռքից ձեռք փոխանցումը 
նվազեցնելու համար: Այս իրերը պետք է մաքրվեն կրկին օգտագործվելուց առաջ:   

• Հաշմանդամություն ունեցող ընտրողների համար ականջակալները պետք է բերվեն 
ընտրողի կողմից կամ պետք է ախտահանվեն օգտագործողների միջակայքում, եթե 
տրամադրվել են ընտրատեղամասի կողմից:  

• Տեղակայեք ընտրատեղամասերը տարեցների և հաշմանդամություն ունեցող անձանց 
խնամքի տներից, երկարաժամկետ խնամքի հաստատություններից և ծերանոցներից հեռու՝ 
օգնելու պաշտպանել տարեցներին և նրանց, ովքեր COVID-19-ով պայմանավորված 
առողջական խնդիրներ ունեն:  

• Ընտրատեղամասերը, որոնք գործում են դպրոցներում, պետք է պահպանեն մուտքերը և 
ելքերը, որոնք նվազեցնում են ընտրատեղամասերի աշխատողների և ընտրողների կողմից 
հաստատության ՝ քվեարկելու նպատակով չօգտագործվող ցանկացած տարածք մուտք 
գործելու անհրաժեշտությունը, և/կամ այն տարածքները, որոնք օգտագործվում են 
աշակերտների, ուսուցիչների կամ դպրոցի անձնակազմի կողմից:   

• Ապահովեք օդափոխության համակարգերի պատշաճ աշխատանքը և հնարավորինս 
ավելացրեք դրսի օդի շրջապտույտը, օրինակ՝ բացելով պատուհանները և դռները: Մի՛ 
բացեք պատուհանները և դռները, եթե դա վտանգ է ներկայացնում անվտանգության և 
առողջության համար:  

• Որտեղ հնարավոր է  դիտարկեք այլընտրանքային քվեարկության տարբերակներ 
ախտանիշներ ունեցող, վատառողջ կամ COVID-19-ով վարակված ընտրողների համար: 
Քվեարկության այլընտրանքային տարբերակները պետք է նվազեցնեն ընտրատեղամասի 
աշխատակիցների և ընտրողների միջև վարակի տարածումը: Ընտրողներին աջակցող 
ընտրատեղամասերի աշխատակիցներին անհրաժեշտ է տրամադրել անձնական 
պաշտպանիչ պարագաներ (PPE)` ներառյալ շնչառական պաշտպանություն, դեմքի 
վահաններ, թիկնոցներ և ձեռնոցներ, և նրանք պետք է վերապատրաստվեն այդ 
սարքավորումների պատշաճ օգտագործման համար:  

• Փոստային տարբերակով քվեաթերթիկներ փոխադրող աշխատողները պետք է կանոնավոր 
կերպով պահպանանեն ձեռքերի հիգիենան:  

o Փոստային տարբերակով քվեաթերթիկներ տեղափոխող մեքենաները պետք է 
կանոնավոր կերպով մաքրվեն և ախտահանվեն: Հետևեք սարքավորումներ 
արտադրողների հրահանգներին  քվեարկության ապարատների և դրանց հետ 
փոխկապակցված էլեկտրոնային սարքերի մաքրումը և ախտահանումը կատարելու 
համար:  

http://www.publichealth.lacounty.gov/
https://www.eac.gov/election-officials/vendor-and-manufacturer-guidance-cleaning-voting-machines-and-other-election
https://www.eac.gov/election-officials/vendor-and-manufacturer-guidance-cleaning-voting-machines-and-other-election
https://www.eac.gov/election-officials/vendor-and-manufacturer-guidance-cleaning-voting-machines-and-other-election
https://www.eac.gov/election-officials/vendor-and-manufacturer-guidance-cleaning-voting-machines-and-other-election

o Քվեաթերթիկները կարող են պահվել սովորականի պես՝ առանց լրացուցիչ 
նախազգուշական միջոցառումների:  

• Եթե նույնականացման գործընթացի իրականացման համար անհրաժեշտ լինի հեռացնել 
ընտրողի դիմակը, տեղում պետք է տրամադրվի սպիրտային հիմքով առնվազն 60% սպիրտ 
պարունակող ձեռքերի ախտահանիչ միջոց, որպեսզի ընտրողները կարողանան 
ախտահանել իրենց ձեռքրը՝ դիմակը հեռացնելուց հետո: Պլաստմասե պատնեշը 
աշխատողի և ընտրողի միջև կարող է ապահովել լրացուցիչ պաշտպանություն: Տեղադրեք 
նշաններ, որոնք դեմքի ծածկոցների պատշաճ հեռացման և գործածման մասին 
հրահանգներ կտրամադրեն: 

Ֆիզիկական Հեռավորություն 

• Ընտրողների ժամանելուն պես հիշեցրեք նրանց միմյանցից և մյուսներից 6 ոտնաչափ 
հեռավորություն պահպանելու մասին: Ընտրատեղամասերը կարող են տրամադրել 
ցուցատախտակներ կամ այլ տեսանելի նշաններ՝ ինչպես օրինակ հատակին մարկերով, 
կավիճով նշումներ, անջատիչ նշումներ (decals)՝ աշխատողներին և ընտրողներին օգնելու 
համար հիշել այս կանոնը:  

• Եթե ընտրատեղամասերի աշխատակիցների և հանրության միջև հնարավոր չէ պահպանել 
6 ոտնաչափ հեռավորություն, ապա հանրության և աշխատողների միջև պետք է տեղադրվի 
ֆիզիկական կամ ապակե պատնեշ:   

• Տեղում ունեցեք անձնակազմ, որը կվերահսկի հերթերը՝ առնվազն 6 ոտնաչափ սոցիալական 
հեռավորության պահպանումը ապահովելու համար:  

• Հստակորեն նշեք մուտքի և ելքի կետերը՝ խցանումներից խուսափելու համար:  

• Զգուշացրեք ընտրողներին և աշխատողներին չողջունել մյուսներին ֆիզիկապես դիպչելու 
տարբերակով (օր.՝ ձեռքսեղմումներ): Ներառեք սոցիալական հեռավորության պահպանման 
վերաբերյալ այս հիշեցումը ցուցատախտակներում:    

• Պահպանեք կամ ավելացրեք հանրության համար հասանելի ընտրատեղամասերի 
ընդհանուր քանակն Ընտրության Օրը՝ սոցիալական հեռավորություն պահպանելու 
կարողությունը բարելավելու համար:   

• Հնարավորինս նվազեցրեք հերթերը և արգելեք ներսի փոքր տարածքներում խիտ հերթերի 
գոյացումը: Օգտագործեք հատակի նշումները կամ անջատիչ նշումները (decals) 
ընտրողներին հիշեցնելու համար, որ հերթում գտնվելիս սոցիալական հեռավորություն 
պահպանեն:  

• Սահմանափակեք ընտրողների քանակը՝ հաստատության տարածքում 6 ոտնաչափ 
հեռավորության պահպանումն ապահովելու նպատակով՝ հերթերը տեղափոխելով դուրս, 
կամ խնդրելով ընտրողներից, հնարավորության դեպքում, սպասել իրենց մեքենաներում: 
Մեծացրեք քվեարկության խցերի միջև հեռավորությունը՝  ընտրողներին իրարից 6 
ոտնաչափով առանձնացնելու համար:   

• Սոցիալական հեռավորության և այլ միջոցառումների համար բավարար տարածություն 
ապահովելու համար ընտրատեղամասերի համար ընտրեք ավելի մեծ հաստատություններ:  

http://www.publichealth.lacounty.gov/

• Փոխեք ընտրատեղամասի դասավորվածությունը՝ ընտրողներին ապահովելով, որ 
քվեարկելիս շարժվեն մեկ ուղղությամբ և խուսափեն խցանումներից՝ ինչպես օրինակ 
մուտքի և ելքի համար մեկ դուռ տրամադրելը:   

• Ստուգվող իրերը, օրինակ՝ հարցման գրքերը կամ նույնականացման քարտերը, պետք է 
տեղադրվեն սեղանին՝ ստուգման համար՝ նվազեցնելով ձեռքից ձեռք փոխանցումը:  

• Ապահովեք, որ համակարգային որևէ փոփոխություն չսահմանափակի հաշմանդամություն 
ունեցող ընտրողների համար ընտրելու հասանելիությունը:  

• Դիտարկեք մեքենայով մոտենալ-քվեարկելու տարբերակը իրավասու անձանց համար, եթե 
թույլատրվում է:  

• Ընտրատեղամասերը (օր.՝ գրադարանները, դպրոցները) պետք է ապահովեն, որպեսզի 
ընտրողները առանձնացված լինեն հաստատությունից օգտվող մյուս անձանցից: Օրինակ՝ 
ընտրատեղամասային աշխատակիցները և ընտրողները կարող են օգտվել հատուկ 
նախատեսված մուտքերից, ելքերից, զուգարաններից, որոնք առանձնացված են 
հաստատությունից օգտվող մյուս անձանցից: 

Ցուցատախտակներ և Հաղորդագրություններ  

• Տեղադրեք ցուցատախտակները առավելագույնս տեսանելի տարածքներում (օր.՝ 
մուտքերում, զուգարաններում), որոնք նպաստում են ամենօրյա պաշտպանիչ 
միջոցառումների իրականացմանը և նկարագրում են՝ ինչպես կանգնեցնել մանրէների 
բազմացումը՝ օրինակ ձեռքերը պատշաճ լվանալու և դեմքի ծածկոցը պատշաճ կերպով 
կրելու միջոցով:   

• Ներառեք ընտրողների հետ հաղորդակցվելիս COVID-19-ի տարածումը կանխող վարքագծի 
վերաբերյալ հաղորդագրություններ (օրինակ՝ վեբ կայքերում, վիդեոներում, էլ. 
հաղորդագրություններում և սոցիալական լրատվամիջոցների էջերում):  

• Գործող օրենսդրությանը համապատասխան՝ ապահովեք հաշմանդամություն ունեցող 
ընտրողների համար ցուցատախտակների և հաղորդագրությունների հասանելիությունը, 
օրինակ `տրամադրելով մեծ տպագիր կամ բրայիլյան տարբերակներ, կամ պարզ լսելի 
հաղորդագրություններ, որոնք նույն տեղեկատվությունն են պարունակում: 

• Ընտրողներին տեղեկացրեք համակարգային փոփոխությունների մասին, ներառյալ 
ընտրելու այլընտրանքային տարբերակի առկայության մասին, որը նվազեցնում է շփումը:  

• Ընտրության օրը անձամբ քվեարկել ցանկացող անձանց հորդորեք գալ ընտրության ոչ 
ծանրաբեռնված ժամերին: Օրինակ՝ եթե ընտրողների բազմությունը թեթև է 
միջառավոտյան ժամերին, ապա այդ մասին նախօրոք տեղեկացրեք համայնքին:   

• Տեղադրեք համապատասխան ցուցատախտակներ՝ հորդորելով ախտանիշներ ունեցող 
անձանց չմտնել ընտրական տեղամասեր և տրամադրեք ընտրելու տարբերակներ 
ախտանիշներ ունեցող անձանց համար:  

Ընտրողների, Ընտրատեղամասերի Պատասխանատուների Եվ Աշխատակիցների 
Ուղեցույց 

